
Hilabete luzetan barrena Armenian 
gertatu diren kale-mogimendu abertza-
leen oihartzuna entzungarri delarik. Es-
toniak hartu bide du zuzia; eta Ye-
revan-go giro abertzalea. Tallinn-era 
aldatu dela. 

Oraingoan, Estoniako Soviet Go-
renak erabaki du, edozein kasutan 
Moskuko eta Tallinngo legetasunen ar-
tean kontra-esanik gertatuz gero. Esto-
niako geldituko dela gailen eta gidari: 
Gure arbasoek. Espainiatikako legeei 
buruz erabili ohi zuten "pasc foral" fa-
matua, hitz batez. 

Baina estoniarrak haratago joan dira: 
eta Estoniako Errepublika. Sovietar Fe-
derazioaren barruan egotea ala ez, be-
netako parekotasunaren lorpenaren 
arauera erabakiko dutela ondoko hila-
beteetan jakin erazi dute. 

Suomitarren lehengusu hauek, hitz 
batez, beren burua askatasun osoan go-
bernatzeko asmoa erakutsi dute. Bes-
tela esanda: estoniar nazioari dagokion 
autodeterminazio-eskubidea erabiltzen 
hasi dira. 

Jugoslabian ere, berriki lerro haue-
tantxe idatzi dugunez, arazo bera sortu 
da: Estatua osatzen duten beste bost 
Errepublika «txikiak», ez daude prest 
inolaz ere Serbia «handia»ren inposake-
tarik onartzeko. Hn ere kroaziarrek, 
eslobeniarrek, eta abarrek. Errepublika 
osatzaileen arteko parekotasuna eska-
tzen dute. 

Ohar bat, Jugoslabian eta Soviet Ba-
tasunean federalismoa da Estatuaren 
ardatza. Eslobenia eta Estonia, adi-
bidez, egiazko errepublikak d i ra . 
Urrun dago «Estado de las autonomias» 
delakoa, eta gainerako sasikeriak. 

Nola pentsa dezake inork, beraz. Es-
painiako Estatuan dagoen nazio-arazo 
ezin larriago Konstituzio honen barruan 
konponduko denik? Nola uler daiteke, 
ildo beretik eta bereziki , buruzagi 
«abertzale» (?) ezagun batek egun haue-
tantxe, autodeterminazioa eta herrien 
parekotasun erabat ukatzen dituen 
Konstituzio horri buruz, losentxak, lau-
dorioak eta hanpuruskeriak botatzea. 

